MINUTI  


KAMRA TAD-DEPUTATI


IT-TNAX-IL PARLAMENT


KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA


LAQGĦA NRU. 6


It-Tlieta, 30  ta' Ġunju, 2015.

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Palazz, il-Belt Valletta, fit-8:05 p.m.  

L-Onor. Louis Grech, Deputat Prim Ministru u Ministru għall-Affarijiet Ewropej u Twettiq tal-Manifest Elettorali, ippreseda.


PREŻENTI

L-Onor. Michael Falzon (Segretarju Parlamentari għall-Ippjanar u s-Simplifikazzjoni Amministrattiva) (Membru nominat mill-Prim Ministru), l-Onor. Silvio Schembri, l-Onor. Franco Mercieca (sostitut tal-Onor. Chris Agius), l-Onor. Mario de Marco; l-Onor. Ryan Callus (Membru nominat mill-Kap tal-Oppożizzjoni) u l-Onor. Antoine Borg (sostitut tal-Onor. Tonio Fenech) kienu preżenti. 

Kienu preżenti wkoll l-Onor. Anthony Agius Decelis u l-Onor. Charles Buhagiar.


MINUTI

Il-Minuti tal-Laqgħa Nru. 5 li saret fl-1 ta’ Ġunju 2015, kienu konfermati.


RIŻOLUZZJONI DWAR TRASFERIMENT TA’ PROPRJETÀ (Suq l-Antik tal-Belt) - (Kont.)
 
Is-Segretarju Parlamentari responsabbli mill-Ippjanar u s-Simplifikazzjoni Amministrattiva fl-Uffiċċju tal-Prim Ministru, l-Onor. Michael Falzon, ikkjarifika l-punti li baqgħu pendenti mil-laqgħa preċedenti.  L-Onor. Falzon fisser kif sar il-proċess tal-għażla u kif ġiet magħżula l-kumpanija Arkadia Marketing Ltd.  Bil-permess tal-Kumitat, il-Perit Duncan Mifsud, mid-Dipartiment tal-Proprjetà tal-Gvern, ġie mistieden biex jieħu sehem fid-diskussjoni u ta spjegazzjoni kif żewġ kumpaniji biss kienu jissodisfaw il-kriterji mitluba u kif sar il-financial comparison bejn il-kumpanija Arkadia Marketing Ltd u Merkanti Joint Venture.

Fuq talba tal-Kumitat, l-Onor. Falzon qabel li għandhom jiġu ċċarati Klawsoli 6.1.iii, 12.1, 12.3 u 26.1.i, kif hemm miktub fid-Draft Deed.

Fuq talba tal-Onor. Mario de Marco, il-Kumitat qabel li l-Arkadia Marketing Ltd għandhom jagħtu preżentazzjoni lill-Kumitat. 

Fl-aħħar tad-diskussjoni ċ-Chairman poġġa l-mistoqsija lill-Membri tal-Kumitat fuq ir-riżoluzzjoni. Din għaddiet b’mod unanimu bir-riżerva li l-klawsoli msemmija jiġu riveduti.


Fid-8:52 p.m. il-Kumitat aġġorna. 

